Ir-Reċensjoni ta' Ktieb 
Kriterji abinati mal-ġeneru:
8.3a – Nirranġa dak li ktibt skont is-sekwenza, l-informazzjoni u l-ideat b'mod loġiku u koerenti minn paragrafu għal ieħor, u f'relazzjoni mal-kitba sħiħa. 
8.3ċ -  Nikteb kitbiet kumplessi skont in-natura tal-kitba deskrittiva.  Eż. reċensjoni ta' ktieb 

Titlu: Ikteb reċensjoni ta’ ktieb li qrajt sabiex tiġi ppubblikata fir-rivista tal-iskola.









Imla l-informazzjoni fl-ispazju t’hawn taħt biex tifforma l-pjan għall-kitba.
2. Żvilupp: Ġeneru tal-ktieb, fejn hu ambjentat:
storiku, ambjentat fit-Tieni Gwerra Dinjija


1. Introduzzjoni: Isem il-ktieb, min kitbu:
The Boy in the Striped Pyjamas, John Boyne




[image: Stampa li fiha test, ktieb, fil-berah

Il-kontenut iġġenerat bl-IA jista’ jkun ħażin.]
3. Żvilupp: l-istil tal-kitba tal-awtur u għalfejn juża dan l-istil:
ton narrativ sempliċi, jużah biex jirrifletti l-innoċenza ta’ Bruno fil-kruha tal-Olokawst




4. Żvilupp: Ftit kliem dwar l-istorja:
il-ħajja ta' Bruno f’Auschwitz, jiltaqa' u jagħmel ħbieb  ma' Shmuel





5. Żvilupp: Is-simboliżmu fl-istorja u t-tifsir tiegħu: 
il-ħwejjeġ irrigati – il-priġunieri li m’għandhomx identità, Bruno li ma jifhimx dan u jarahom bħala piġami
ix-xibka tal-wajer – fruntiera bejn żewġ dinjiet differenti 
il-kamp tal-konċentrament - ġenn tal-ideoloġija li tagħmel l-impossibbli jidher normali





6. Għeluq: Għalfejn wieħed għandu jitħajjar jaqra l-ktieb?
nirriflettu dwar l-innoċenza u l-ħbiberija, dwar il-ħażen li jeqred l-aktar affarijiet sbieħ






The Boy in the Striped Pyjamas
Ħbiberija bla Konfini
Dan il-ktieb bl-isem oriġinali The Boy in the Striped Pyjamas hu xogħol l-awtur Irlandiż John Boyne u hu tradott f’aktar minn 58 lingwa fosthom għall-Malti minn Tony C. Cutajar. Kien ippubblikat għall-ewwel darba fl-2006.
The Boy in the Striped Pyjamas rebaħ diversi premijiet kemm fl-Irlanda kif ukoll internazzjonalment fejn fosthom kien best-seller fis-snin 2007 u 2008 fi Spanja u laħaq il-quċċata f’The New York Times Best Seller List. Il-ktieb ġie addattat għal opra, ballet u film. Il-ġeneru tal-ktieb hu dak ta’ rumanz storiku, ambjentat fit-Tieni Gwerra Dinjija.
L-awtur jpoġġi quddiemna r-realtajiet koroh tal-Olokawst mill-perspettivà ta’ tifel innoċenti. Dan jagħmlu permezz tal-protagonist, Bruno. Boyne jikteb b’ton narrativ sempliċi li jirrifletti l-innoċenza ta’ Bruno fil-kruha tal-Olokawst. B’hekk jinħoloq kuntrast qawwi bejn dawn iż-żewġ realtajiet. 
Bruno huwa tifel ta’ madwar disa’ snin li jgħix f’ħajja komda f’Berlin sakemm missieru, uffiċjal Nażi jiġi trasferit f’Auschwitz. Hemmhekk jara kamp misterjuż mimli nies lebsin piġami rrigati. Mingħajr ma jifhem ir-realtà ħarxa, jagħmel ħbieb ma’ Shmuel, tifel Lhudi li jgħix fil-kamp. Kull laqgħa li jkollhom flimkien fejn jitkellmu dwar ħajjithom, turi l-fatt fejn kull wieħed qed jifhem il-ħajja b’mod totalment differenti.
Il-ġrajja minkejja li tista' tidher sempliċi fiha ħafna simboliżmu. Fost l-oħrajn il-ħwejjeġ irrigati li lebsin il-priġunieri juru li huma mneżżgħin mill-identità tagħhom iżda l-mod kif Bruno jinterpretahom bħala piġami juru kemm it-tfal jaraw id-dinja b’mod differenti mill-adulti. Ix-xibka tal-wajer turi l-fruntiera bejn żewġ dinjiet differenti – dik komda ta’ Bruno u dik miżera ta’
Shmuel. Il-ħbiberija li tinbet bejn iż-żewġt itfal tissimbolizza ħbiberija bla konfini li ma tiġi mrażżna mill-ebda xibka tal-wajer. L-innoċenza ta’ Bruno hija simbolu kif it-tfal ma jifhmux il-ħażen magħmul mill-adulti. Il-kamp tal-konċentrament huwa simbolu tal-ġenn tal-ideoloġija li tagħmel l-impossibbli jidher normali.
Tmiem dan ir-rumanz jġegħilna nirriflettu li minkejja li l-innoċenza u l-ħbiberija għandhom valur kbir, meta d-dinja timtela b’indifferenza u mibegħda, anke l-iktar qalb pura tista’ tispiċċa midruba.

